
Арадеш

ГIякьлу усалбиркахъуси изай адам ти дебали 
кахбирахъули саби. Илдазивад цалисалра я сай, я 
гъам тазивад чилра ил изайзи викили дигу ли ахIен. 

Тухтуртани биалли, ил изайзибад мяхI кам деш бирнила чумал 
тяхIяр лерниличила ба лахъули саби. Илдазибад ца саби – 
букуси хурег.

БекIла мехIеличил ва нервабала кабизличил дархдасунти 
масъулти камдиахъес сегъунти продуктунани кумекбирул бу-
рули сари дусмас къаршидеш дирнила (антивозрастной) ме-
дицинала шайчирси специалист, чебяхIси категорияла тухтур 
Анна Торосянц-Абрамянни.

ГIякьлу усалбиркахъуси изала – ХХI ибил даршдусла эпи-
демия саби, сабира жинсличи, регионничи ва хIербирнила 
шуртIрачи хIерхIеили, дунъяличибти миллионти адамтачи 
къячбилкуси. ГIялимтала гьала хили дурути баянти хIясибли, 
ил изайзи биркути адамтала лугIи гъамти вецIал дуслизиб 
хIяйнали имцIабирар. Буралли, зягIипбиркути дусличи-дус 
бахъбикIули саби. Ил селичил бархбасунси?

ГIякьлу усалбиркахъуси иза гьанналис тамай хIялумцIурли 
ахIен, гьачамлис дахъал суалти кали сари. ГIякьлу усалбир-
кахънила изала – бекIла мехIе зараллизи дикни саби, сунени-
ра адам алавчарти анцIбукьуни кьиматладирнила къиликъу-
називад мяхIрумвируси. Илгъуна адам хIурматла хIерудилиув 
вихIес хIяжатбиркур. БегI гьалабси яргализиб гIякьлу 
усалбиркахъни ла изай гIямрула даража гIяшбирахъу. Ил иза 
уре хи – адам аравиахъес хIейрни. Иза лишанти: адамли кади-
кибти анцIбукьуни, сунечицун хас ти мягIничерти баянти хъу-
мурту, гъамти хIе ба лан вирар, баянти дирхахъес вехIирхьур, 
сай цар хIил адамлизи халвиру. Баркьудлуми биалли, гьала 
хили дагьес хIейрутили детарар. Ил сунес ва алавчарти адам-
тас зарал бирахъусили виэсра асу бирар. ГIякьлу усалбиркни-
ла изала багьарбухъес асубирути дусмачила буресра къиянни 
саби: амма, имцIаливан, нукьсандешуни дагьардирар 65 дус 
виайчи. 

ЦацабехIтас гьанбиркуливан, гIякьлу усалбиркахъуси – 
Альцгеймерла изала саби. 

ХIякьикьатлизиб, гIякьлу усалбиркахъуси изала Альцгей-
мерла иза лишан ва асар саби. Ил алкIнила сабабли детаэс 
асубирар бекIла мехIелизи хIи камли дашни, бекIлизиб дяхъи 
бетаъни, Паркинсонна изала, бегIтачирад даибти «заядиубти» 
генаби ва цархIилти.

Урехи имцIабирахъу эгер инсульт, хIила гъяж ахъбирни, 
цIерхьирни, бекIла мехIелизиб нукьсандеш лерли диалли. Иза 
аги-хIяйчила гъайикIес къиянни саби. ЦацабехIти адамтала 
арадешла аги дахъал дусмала бухIнаб зараллизи биркахъу, 
цархIилтала – бузрадли.

ГIЯКЬЛУ УСАЛБИРКАХЪНИЛА ИЗА ШЕЛ ЛИШАН
Дагьрилизир нукьсандешуни. Гъамти ва гьалмагъуни, 

бурхIни, вегIла адрес хъумкартни (адам кьакьалав веткахъес 
асубирар). Адамли кадихьибти секIулти даргес хIебирар.

ГъайикIниличил дархдасунти масъулти: гIя датла гъай хъум-
картни, синонимти хIе дузахъ ни.

ВегI ва цархIилти хIебални. Адамлис сай жагьсиван кал-

зан, сай гьести гIямрула виалра ва цархIилтира.
ВегIличи хасти лишанти дарсдиъни.
УркIила гьав хъярхъли барсбирни, се кIай чи пикри 

бяхIчииънила къиликъ хIярхI биъни.
ГIямрула дусмачи, букьурдешличи, ге набачи нушани асар-

барес хIедирехIе. Ам ма нушани дирехIе нушала гьар бар хIи ла 
гIям рула бетуц барсбарес – гIемснала бу зери жигарчеббарни, 
букуси хурегличи че  кайз ни, имцIаси битIакI хIебиахъес хIе-
ру  ди барни.

ИЗАЙЗИБАД МЯХIКАМДЕШ БИРНИЛА ХЬУЛЧИ
Нушани букуси хурегли изала алкIнила урехи камбиахъес 

бирару? ГIягIниси тяхIярли хурег букнили кьаркьа битIакIра, 
хIилизибси чакарла ва холестеринна кьадарра  лайикьси да-
ражаличир дихIу, уркIила-хIила тумала излуми алкIнила урехи 
камбирахъу. Берк-бержла продуктуни далкIли пайдаладир-
нили атеросклерозла, инфарктла, инсультла излуми алкIнила 
урехи имцIабирахъу. Статистикали чебиахъуливан, холесте-
ринна кьадар ахъти адамти гIякьлу усалбиркнила изайзи зу-
мали биркули бирар.

Челябкьлализиб гIякьлу усал бир кахъ  нила изала багьар-
булхънила уре хи камбиахъес багаладирути шел про дукт.

1. ГIяваси бялихъ – бекIла ме хIе лизир дахъал липофиль-
ный клеткаби лерти сари, ил багьандан Омега-3 дебали пай-
даласи саби.

2. Хиви. Илдазибра Омега-3 леб. Хи вала антиоксидантный 
лишанти дагьардулхъули дирар.

3. Кьадала цIедеш, хаслира къярх ���r�`�k�h�c�e�[��, антиоксидан-

туначил давлачерти сари. Илдани гIякьлуличи гIяхIси асар 
бетарахъу.

4. Ризкьила ���q�`�f�w�h�i�b�`�k�h�i�]�v�`����продуктуни, мисаллис ки-
ноа. Илдани хIи ли зибси чакарла кьадар камбирахъу.

5. Шиниша овощуни, шиниша кьар ва цацадехIти цIедеш 
дебали давлачерти сари бекIла мехIелис пайдалати витамин-
тачил, минералтачил. Мисаллис, авокадоли холестеринна кьа-
дар гIяшбирахъу, кьаркьа битIакI гIягIниси даражаличиб кав-
лахъу. Илизир халаси кьадарлизир  микроэлементунира лер.

ЦацабехIти гIялимтани Альцгеймерла ва гIякьлу усалбир-
кахъути излуми тIинтIдиубти зя гIип  тала бекIла мехIеличи ко-
феинни мяхIкам деш алкIахънила асар бетарахънилизи хал-
бирули саби. Амма кофеинна асарла черкадти хIялумцI лаби 
гьачамлис даимдиубли сари.

БекIла мехIелис — хурег

Зарина Агмадова, 
ДР-ЛА АРАДЕШ БИХIНИЛА МИНИСТЕРСТВОЛА ПРЕСС-СЛУЖБАЛА 
РУКОВОДИТЕЛЬ.  

ДурхIни алкIнила шайчибси 
(репродуктивное) арадешлизирад 
дигахъути сари челябкьлализир 

ну шала дурхIнала гIямрура. Заманаличиб 
бел ги барибси ва гьунчибикахъибси ма съа-
лали челябкьлализир дурхIнас къиян де шуни 
адхIелкIахъа. 

ДурхIнала репродуктивный арадеш, 
илди школализиб бучIухIелил мяхIкамбирес 
гIягIниси саби. Гьаланачи дурхIнала арадеш-
личи бегIтани пикри бяхIчиаэс чебиркур. Рур-

си хьунул адамтала тухтурличи рукес багьан-
дан, ил 14 дус риайчи хIерликайэс хIяжатдеш 
агара. ДурхIнала жинсла цахIнабикла ара-
деш илди акIубхIейчибадал мяхIкамбирес 
гIягIнибиркур. Нешли рурсилизи чарх булъ-
ниличила аргъахъес ва ил замана умудеш 
бирахъес бурсирарес чебиркур. Рурсили не-
шличи  игьдибар бихьни, ил урузхIекIули не-
шличи дугьарилзес рирниличила аргъахъни 
дебали мягIничебси саби.   

БЕГIТАС ВА ГIУЛУХЪАБАС 
НАСИХIЯТУНИ

Жинсла биркIанти демднила яра 
цархIилти хасти лишанти дакIудухъунси за-
мана, гIеркъахIебитIахъи дурхIнала гине-

кологличи дугьаизес чебиркур. БегIлара 
бекIлибиубсигъуна – изала сунела саби бет-
кайхъур или пикрихIейкIни. 

*Халатани гIулухъабази аргъахъес че-
биркур челябкьлализиб сабира бегIти бетар-
ниличила ва чула арадешлис жавабкардеш 
дихес хIяжатли биъниличила. ГIулухъабани 
цацадехIти излуми сагъдарес хIерниличила 
аргъес гIягIниси саби, хаслира жинсла 
цахIнабиклизирти, сарира нешдешла (дудеш-
дешла) разидешлис диргаладулхъути. 

*ДурхIни биштIахIейчибадал арадеш 
мяхIкамбирути шуртIрачи бурсибарес че-
биркур, хаслира – рурсби. Арадешла шай-
чир чедихIяртдеш дакIудиралли, жинсла 
биркIантази изала алкIахъути микробуни 

чейхънила урехи алкIули саби. Илдани кьар-
кьа духIнарти жинсла биркIанти излумази ди-
кахъесра асубирар. 

*Папрусли, держли, агъулати секIултани 
ва наркотикунани гIулухъабала кьаркьайчи 
декIси асар бируси саби. 

*Рурсбала арадешлис чараагарти гормон-
ти дугели дурайъни багьандан, илдас баарила 
кьадарлизиб гьанкI ихъес чебиркур, хаслира 
хIял-тIабигIятличи ва нервабачи гуж бетару-
си манзил. Мисаллис буралли, школализир 
имтихIянти дедлугуси замана.

АрагIебли касалли, вегIла арадешличила 
къайгъни, илдала лугIилизиб – репродуктив-
ный, гьарил адамла тIабигIятла культурали 
детаэс гIягIнити сари.

Заманаличиб белгибаралли, 
къияндешуни хIедирар

ДулекIлис 
зараллати

Газ гъудурдарибти мурити шинни кепирахъути 
держлийчибра дулекI хъярли заябирахъу или ба-
лахъули саби гIялимтани.

Чакар лебти мури- ти держли 
ва илдала мер бурцу-
тани ду лекI ла гIява-
дешла (жировой) 
изала алкIахънила 
урехи леб. Илгъуна 
биъни белгибиуб 
120 азир адамла 
ана лизунала баянти 
хал да риб хIели.

Илдигъунти держ гьар 
бархIи 250 граммла кьа-
дарлизир пайдаладир-
нили ил изала алкI нила 
урехи 50-60 процентла имцIабирахъули 
саби. Чакарла хIилизибси глюкозала ва инсулинна 
кьадар ахъбурцу, гIявадеш цалабиркахъу, илкьяйда-
ли даргмахла бузериличира вайси асар бетарахъу-
ли бирар. Сецадла имцIали илди дужалра, илцадра 
имцIабирар муридешуначи иштяхIра.

Специалистунала гъай хIясибли, газ гъудурбариб-
ти мурити держ хIедужни – дулекIла изала алкIнила 
урехи 13-15 процентла камбирахънила асарчебси 
тяхIяр саби.

УркIиличил дарх-
да сунти масъул та-
чила бу ру си бекI-

ли биубси лишан – нас лу ба-
чи башни.

ИшхIелла замана деба-
ли тIинтIдиубли сари жагьти 
гIямруличирал уркIиличил 
дархдасунти масъулти да-
гьардулхъни.

Г Iядатлибиубливан , 
эгер 30 дус виайчи жагь-
си адам уркIила изайзи-
вад убкIули виалли, ил 
наслубачибад-наслубачи 
башуси хасси изала саби. 
Ил багьандан, бегI гьалабси 
яргализиб, вегIла гъамтази-
бад багьес чебиркур наса-
близиб камти гIямруличиб 
алхунти биубал.

Эгер адамла уркIи из-
ниличила гIярзъала лерли 

диалли, илис чараагарли 
тухтурличи дугьаизес че-
биркур. УркIила-хIила ту-
мала излуми лерти адамтас 
хаслира буцIардеш дебали 
вайси саби. Илдигъунтас 
кофе ва газ гъудурти мури-
ти шин хIедужес чебиркур, 
сенахIенну илдани кьар-
кьайзирти шинкIадешла 
кьадар камбирахъуси саби.

Курегала, банантала, газ 
гъу дурхIедарибти, мине-
ральный шинна кумекли-
чил пайдалати секIултала 
(калий, магний) кьадар че-
бир цIахъеная, илхIелира 
тух  турличил ихтилатбари-
ли.

Специалистунала гъай 
хIясибли, уркIила излуми 
лерти адамтас берхIила 
удиб бузесра асубируси 

ахIен.
УркIиличил дархдасун-

ти масъулти лерниличила 
балахъути цаибти лишанта-
зибад ца саби михъирлизиб 
цIакьси ва хапли багьарби-
убси изала. ИмцIатигъунти 
анцIбукьуназиб, ил изала 

хъяблизиб, хъяйхъяйлизиб 
яра къакълизиб бургъули 
бирар. ЦацахIели биалли, 
изала хIебиэсра асубирар. 
Илала мерличиб адамта-
ни «михъири хIябаличил 
зузбируливан саби» ибти 
хIялани иргъахъули дирар.   

Хасти лишанти 
наслуличирад диур

ЧЕРЕТАЭС БАЖАРДИЛИЗИРСИ ТУХТУР

ПатIимат Маллаева

Районна больницала бекI тухтурла 
заместитель, тухтур-инфекционист, 
сунечи хъарси чебетаахъили 
таманбарес мурталра чекаризурси 
Лейла Гъазиевна Ражабовачил ишди 
бурхIназир гьунираира ва камси 
ихтилатбарира. Ил газета бучIантасра 
гьалабирхьулра.

�����F�`�d�f�[���>�u�[�b�c�`�]�h�[�����m�n�p�m�n�k�f�c��
�k�n�b�`�l���k�`�p�,�k�c�p�w�c�\�p�,�`�d�r�c�k�[�_���l�`�q�[�_��
�b�[�g�[�h�[���\�c�e�c�f�c���]�[���c�f�^�u�n�h�[���l�[�h�c�^�,�z�m��
�r�`�\�\�c�e�,�h�c�f�c�r�c���k�[�b�c�f�c�k�c�]�"

— Наб тухтурла санигIят 
риштIахIейчибад гIяхIбилзули 
бири. Дила кьас бегIтанира 
гIеббуциб ва Дагъиста Пачалихъла 
мединститутлизи карерхурли, 1991 
ибил дуслизиб диплом касира. Нуни 
бекIбархIи чеббикIибси хIянчи 
тухтур-инфекционистла сабри 
ва республикала центральная 
инфекционная больницализир 
рузес рехIрихьира. Ил мерличиб 
нуни верхIел дус хIянчи барира ва 
инфекционистли  узуси тухтурла 
къайгънала сецад халаси кьадри 
лебал багьурра — изала  заманаличиб 
белгибирнилизиб, сагъбирнилизиб, 
гьатIира дебали — чейхъути 
излумазибад мяхIкамдеш бирахъес 
адамти бурсибирнилизиб.

Илаб барибси хIянчили ну 
гIяхIил пикрирухъахъунра тухтурла 
жавабкардешличила, ил сабабли наб 
хабарагарсили бетхIеур республикала 
Министерстволи Лавашала районна 
больницала чейхъути излумала 
отделениела заведующаяли 
рархьни. Ил мерличибра нуни 
набчи хъарси чебетаахъили 
таманбарес къайгъибарира. 2001-
ибил дусличирад Ахъушала районна 
больницализир  инфекционистли    
рузулра ва гIергъити дусмазир 
бекI тухтурла заместительла 
къуллукъунира дузахъулра.

�����M�n�p�m�n�k���c�h�o�`�e�q�c�i�h�c�l�m���l�[�k�f�c�]�[�h��
�p�,�n�h�c���l�`���\�[�k�`�l���r�`�\�l�c�f���\�n�k�c�f�c���_�c�^�[�p�u�c�k�[��

— Набчиб чебси саби чейхъути 
излумазибад мяхIкамдеш гIеббуцни, 
илди дакIудухъалли — къалабати 
тяхIурти далдурцни. ИшбархIилис, 
машаАллагь, нушала районнизиб 
тIинтIбиубси чейхъуси изала агара. 
Нуша лерилра — больницала 
чейхъути излумала отделениелизиб 
бузути тухтурти Раисат ГIисаева, 
МяхIяммадгIяли МяхIяммадов, 
эпидотделла заведующий МяхIяммад 
МяхIяммадгIялиев, фтизиатр 
МяхIяммадгIяли ГIялибеков, шимазиб, 
махьурбазиб бузути медицинала 
хIянчизарти цадиубли, цали ца 
гIердуцили дузес бажардидикахIелли, 
гьаннала гIергъира халкьла арадеш 
мяхIкамбирнилизир чедетаили, 
нушачиб гIяйиб хIебиэсли хIянчи 
бетарар.

�����L�`���l�[�\�c���c�h�o�`�e�q�c�i�h�c�l�m�f�[��
�p�,�z�h�r�c�f�c�b�c�\���\�`�e�,�f�c�\�c�n�\�l�c�"

— БекIлибиубси саби 
зягIипвикибсила изала заманаличиб, 
дурусли багьни. Чейхъути излумала 
лишанти дахъалгъунти цаличи ца 
мешути сари, тухтурлис хIяжатси 
саби хатIахIейкес, зягIипси сагъвирар 
жявли илис хIяжатти дармунти 
дагьурли, заманаличир гьар секIал 
детурхахъалли. ГIягIниси саби лерилра 
анализуни дарахъес хъархIебарили, 
хаслира сегъунти хIяжатлил 
багьурли, илдицун дирахъес замана 
бухъянхIебитIахъес багьандан.

Инфекционист дебали чекайзурли 
виэс гIягIнили сай дармунти дархьли 
делкIес, ца изайс делкIунти цархIил 
шайчирад диргаладухъестили 
хIедиахъес.

Илгъуна тяхIярличи, гьайгьай, 
чекайзес гIягIнили саби гьарил тухтур, 
инфекционист хаслира, сенахIенну 
чейхъути излуми сагъдирни 
имцIаливан антибиотикуначил 
бархбасунси сабхIели, ва илди 
далкIли пайдаладиралли, 
гIяхIдешличиб зарал имцIали бетаэс 
асубирухIели.

�����F�`�d�f�[���>�u�[�b�c�`�]�h�[�����l�`���l�[�\�c�����p�,�`�f�[��
�j�c�e�k�c�f�c�����m�n�p�m�n�k�f�[�������l�[�h�c�^�,�z�m�f�c�b�c�\��
�\�`�e�,�f�c�\�c�n�\�l�c�"

— Дила пикрили, тухтурла 
санигIятлизиб  бекIлибиубси  се 
сабил жявлил гIячихъбиубси  
анцIбукь саби — зягIипси сагъварни. 
ЦархIил тяхIярли биэсра хIебирар. 
ЗягIипсила бурусиличи пикриличил 
лехIяхъили, илала уркIи паргъатбарни, 
кьакьадеш чебарбукни, гIяхIдешличи 
вирхаахъни. Тухтурлис зягIипсини 
аргъесли, медицинала терминти 
шайчир датурли, гъайикIес чараагарси 
саби.

Бархьли бурасли, тухтурла 
хIянчилизиб се сабил бекIлибиубси 
нушаб бахъ гIячихъбиубсири 
коронавирусла манзиллизиб, 
мадакIабну гIур илдигъунти дуги-
хIери! Больницала бахъ гIяхIти чумал 
тухтурра, цархIилтас кумекбарес 
тIашкабизурли, саби гIямрулизибад 
арбякьун. ИтхIелла манзил гьанна 
муэрван гьанбиркули саби: 
бекIбархIил  хъарбарибсири хасти 
палтар челгьахъес, гIур биалли, 
зягIипти бахъбаибхIели, палтар 
дарсдиресалра замана агарсири, 
зягIиптачи уркIецIидулхъули 
вегIличила пикриухъес гьанбиркули 
хIебири, дуги-хIери больницала 
духIнар дуркIутири.

�����<�`�e�,���m�n�p�m�n�k�f�[���b�[�g�`�l�m�c�m�`�f�w��
�l�[�k�f�c�]�[�h���p�,�`�r�c���p�u�[�k�m�c�k�[���^�,�z�p�,�q�[�_��
�p�,�z�h�r�c���_�n�k�^�[�k�"

— Набчи хъарси саби 
районна больницала  шайзирад 
Министерстволизи дашути отчетуни, 
багьахъниби къелгIердикес, 
илди дурусти далилти дурхьес 
бажардибиркули саби ва чедирад 
гIяйибти дашули хIедирар.

Чекарилзули рирус медицинализиб 
се лебал сагаси, адамтас гIяхIси 
багьес ва пайдалабарес. Ашкарливан, 
чейхъути излумала жураби дарсдикIули, 
дахъдикIули сари, иличи мешули, 
гIялимтани хIядурдирути ва дурайути  
дармунтира сагадикIули сари.

Тухтуртачиб чебси — сагаси багьес, 
зягIипсилизи гIяхIси гъай бурили, 
уркIичевварес ва дармунти дархьли 
делкIи, илала аги гIяхIбиахъес. 
Шимазиб, махьурбазиб бузути тухтурти 
совещаниеличи башули бирар ва нуни 
багьурси сагаси се-биалра, илдази 
бурили, аргъахъили, чула хIянчилизиб 
манпагIятбиахъес къайгъибирули 
рирус.

Халаси кьадри лебси саби 
диспансеризацияла, вакцинаби 
дирнила. Илдачилара бурули 
саби нушала тухтуртани, бурули 
рирус нунира. Изала заманаличиб 
белгибарниличиб гIяхIси лебси ахIен! 

ВегIлис гьанбиркули биалра, 
ара-сагълира или, дигIянабикибси, 
дакIухIебиубси изала биэс бируси 
саби. Чумра илдигъунти анцIбукь 
гIячихъдиуб диспансеризация 
дураберкIибхIели ва заманаличиб 
хIеруди гIеббуцибхIели сагъкабиубли, 
баркалла бикIули адамти арбякьун. 
Тухтуртас баркалла бикIнилизиб 
ахIен анцIбукь, — чула гIямрулис 
лебси урехи агарбиънилизиб, чула 
дурхIначи, гъамтачи заманалис гьалар 
анцIкьи-децI чехIедуркънилизиб саби.

Дебали чекайзес гIягIниси саби 
мяхIкамдеш барес дулекI, кIацI, 
варгла духIнарти биркIантази 
инфекция хIебикахъес, хIи умули 
диахъес. ХIила анализунани 
дахъал секIал гIячихъдирути сари, 
диспансеризацияличи авараагарли 
хIерикIни — вегIла гIямрула 
кьиматбарес хIебални биалли ахIенси, 
цархIил тяхIярли бурес хIейрар.

ГIячихъли саби, гьарилличи сунес 
кьадарси лябкьуси биалра, бикIули 
бираргу «Аллагьла кьадарра адамла 
баркьудира дарх дашути сари» или. 
Кьудратла ВегIли гибси арадеш бихIес 
къайгъибарнира адамличиб чебси 
баркьуди саби.

�����P�,�`�f�[���_�n�k�p�,�h�[�h�c���r�`�\�\�c�e�,�c�\�n��
�m�n�p�m�n�k�f�[���l�[�h�c�^�,�z�m�"

— Илдас цалисалра дигули 
ахIенри. Белики, коронавирусла 
къиянси замана больницализир 
дуги-хIери дуркIуси нешличи 

кьакьабикIнира чула гьанбикуназир 
калун диэс! ХIябалра 
бучIули саби: юрист, 
экономист, учитель — 

чердикIибти санигIятуни 
илди сари.

�����>�w�[�k�\�c�b�n�k�l�c�f�c��
�\�`�m�[�[�\���^�w�[�h�h�[�f�[��
�^�,�`�k�^�u�c�k�[���p�,�`�f�[��

�l�[�h�c�^�,�z�m�k�[�����c�^�u�\�[�k�f�[��
�n�\�\�n�p�u�[�\���p�,�`�f�[���_�n�k�p�,�h�[�f�[��

�^�,�z�g�k�n�f�[���^�w�n�h�c�k�[��
 - Баркалла!      

СЕКЬЯЙДАЛИ  БЕЛГИВИРУСИ... 
МВД-ла баянти хIясибли, бекIлидиубти лишанти сари: дусла 

манзилличи далхIедикибти палтар – мисаллис, дуцIрумла 
замана бабзси куртка яра плащ (илала удир даргудути секIал 
дигIяндирули диэс асубирар); лайикьли ахIенти мераначир 
халати сумкаби/чемоданти — кинотеатртазир, байрумтачир; 
зиддеш, къалмакъар алкIахъути хIял-тIабигIят — адам даим 
алавчарли хIерикIар, палтар-дех ахтардидиру, урухвиубсиван 
калзан; кIунтIуби гъяждарили дирар яра, балга бучIухIеливан, 
шивкIивдиру — хIилла дураберкIес хIядурвикIнила асубируси 
лишан саби.

Се бируси? Сегъунтилра аги-кьяйдализир игитдеш чедаахъес 
къайгъимабиридая, ил васвасъала алкIахъуси адамличирад 
тяйдили дуэная. Илкьяйдали къалабали гIядлу-зегъа далтахъути 
органтази багьахъирая (102 яра 112 номерличи зянкъдяхъили).

Кьункьила шилизивадси ургъан Назим ХIусейнов 
СВО-лизир бутIакьяндеш дируси замана дявила 
хъарбаркь таманбирухIели алхунсири. Россияла 
Федерацияла Ярагъладарибти ЦIакьанала къяяна-
зиб къуллукъбарес ил сай-гIяхIъулали арякьунсири. 
2024 ибил дусла апреьла 5-личиб вягIда къулбас-
барибсири илини ва 40321 ибил дявила частьлизив 
гранатометчик  ветаурсири. 

Назим алхун-
си сай Белогород 
бикIуси шилизир 
кадикибти дявила 
анцIбукьуназир бу-
тIа кьяндеш диру-
хIели, 2024 ибил 
дусла апрельла 24-
25-ибти бурхI назив. 

Назимла урши 
ГIя марасхIяб ва рур-
си ЖумягI гIелаб ка-
лун. 

Назим ХIусей нов 
акIубси сай Кьун-
кьила шилизив 1978 
ибил дуслизив. Ши-

лизиб урга даражала багьуди касили гIергъи, Дагъи-
ста педагогический институтла филологияла факуль-
тетлизиб белчIуди даимбариб. 

2000-2001-ибти дусмазиб Хабаровск шагьар-
ли  зиб ВатIа гьалабси чебла таманбариб. ГIяр мия-
ли зивадли чарухъунхIели сай акIубси шилизив урус 
мезла ва литературала дурсри кадирхьули, учитель-
ли узескайиб. 

2006-ибил дуслизив МяхIячкъалализи гечиубси-
ри. Илавра мугIяллимли узусири. 2016 ибил дусли-
чивадли Сочи шагьарлизив хIерирескайиб. Шагьар-
ла больницализив «комплексное обслуживание» 
ибси бетуцлизив мастерли узули калун. 

ВатIа хъархIерагардеш багьандан сунела гIязиз 
жан кьурбандарибси Назим ХIусейновличила гъам-
тани, шантани, юлдашунани, барх къуллукъбирули 
калунтани илала шаласи сипат хъумхIерту. 

Дявила къуллукъ таманбирухIели гъабзадеш 
ва игитдеш чедаахъни багьандан Назим ХIусейнов 
Гъабзадешла орденничи лайикьикиб, вебкIили 
гIергъи. Ил гIяхIгъабзала хIурматлис сай учIули ва 
узули калунси Кьункьила урга даражала школала 
бяхIличи хъумхIертнила уркьули биршу. 

Назим ХIусейновла ва цархIилти ВатIан ба-
гьандан жан кьурбандарибти игитунала мисал-
личиб халабиур чеалкIуси наслула вакилтира. 
Кьункьила шилизивадси Рабадан Рабадановра 
СВО-лизир бутIакьяндеш дируси замана улкала 
хъархIерагардеш багьандан ургъули алхунси сай. 

Дахадаевла районна администрацияла пресс-служба

 С.ГIябдуллаева

К ь а б т и е в 
Г I я б д у л ж а л и л 
ХIусенович акIубси 
сай Дербент ша-
гьарлизив 1974 
ибил дуслизив. 
Г I я б д ул ж а л и л л а 
бегIти Ахъушала 
районна Цугни-
ла шилизибадти 
саби, сабира дахъал 
дусми гьалаб Дер-
бент шагьарлизи 
хIербиэс гечбиубти.

2025 ибил дус-
ла апрельла 29-ли-
чиб ГIябдулжалил 
ХIусеновичли сай-гIяхIъулали вягIда бигьи, дявила 
хасси балбуцлизир бутIакьяндеш дарес арякьунсири.

СВО-лизир гъабзадешличил ургъули, сунечил 
барх бургъантачил варх, къиянти дявила хъарбар-
кьуни детурхахъули, ВатIа ва халкьла челябкьла ба-
гьандан, нушала пачалихълизиб даршудеш биахъес 
сунела жан ахIерахIедарили алхун.

ГIябдулжалил гIямрулизивад арякьун 2025 ибил 
дусла август базличив, 51 дусла гIямруличив. 

 ГIябдулжалил халаваибсири халаси хъали-
барглизив. Илала бегIтани дурхIни абикьес халаси 
къайгъи бариб, илдас бяркъ бедили, гIямрула гьунчи 
дураиб.

ГIябдулжалил Кьабтиевла лер гIямрула рархкья 
ва виштIаси дурхIя. 

Аллагьли Гьалжанала агьлула вараб ГIябдул жа-
лил ра ва, илкьяйдали, ВатIайс къуллукъбирули  чула 
гIямру ахIерахIедарили, дявила авлахъличиб алхун-
ти гIяхI гъабза бургъантира.

Жяв-жявли нушала пачалихъли чедибдешра сар-
хили ил хасси балбуцра  ахирличи бикили, лебилра 
бургъанти чула бегIтачи, гъамтачи, дурхIначи чар-
бухъес кьадарбиаб!

Руслан Ражабов

Ца бархIи ну киноличи 
хIе рикIулри. Ил де-
бали пашманси саб-

ри, амма ахир вайси ахIен ри. 
Адам сунела гIямрула бетуц 
баргес умцIулри. Сен акIуб-
тира нуша иш дунъя личир? 
Селис? Секьяйда хIердиэс 
хIя  жатлив нушаб? Сегъунти 
къел далтулра нушани иш 
дунъя личир? Илдигъунти 
суалти ахъдурцулри илар. Де-
бали мягIничерти суалти ва 

масъулти сари илди. Нуша ал-
кIулра, халакадиулра, духъ на-
диулра ва дубкIулра. Гьа чам-
лис илдазиб барсдеш акIа-
хъуб си агара, яра, нушани 
декIар си анцIбукьличила ба-
лу ли ахIенра. Иш хIякьи кьат-
лизиб гьарил секIал алкIуси 
саби ва гьарилла ахир лебси 
саби. Урмира алкIули ва 
дубкIули сари. Дин хIясибли 
буралли, нушала рухI дубкIути 

ахIен. ХIебиалли, бекI ли-
биуб си суалли кавлули са-
би — селис акIубтира ну ша 
иш дунъяличир? Илис гьа-
рил  ла сунела жаваб бургар. 
Халкьлизиб бикIули бирар — 
хъали белшес, дурхIя акIахъес 
ва галга убатес. ИлхIели хIела 
гIямру детерхуртази халдарес 
вирар. Илди гъайла чеимцIаси 
мягI на лебси саби.

Нушаб дигахъехIе муртал-
ра дикIес «гьалабла замана 
гIяхI сири, адамти цархIилтири, 
адам деш имцIали дири, гIяхI-
деш чеимцIалири» или. Юх, 

за мана тIашси ахIен. Алавчар-
си дунъя саби барс бикIуси. 
ДакIудирули сари са гаси жура-
ла техника, ваяхI, им цIабирули 
саби багьуди, ихъул ра сага-
ти ахъанайти. Амма, се лис 
акIубтира ибси суайс жаваб 
баргес гьамадли ахIен. Адам-
ти лерилра замунтазиб цабехI 
саби. Леб гIяхIтира, вайтира. 
Бахълис чула у манзилтазиб 
ка лахъес дигули саби. Ил ба-

рес имканбакIибтира бахъал 
саби. Гьаб-убла Грецияла Эфес 
бикIуси шагьарлизив хIерируси 
ца пулан адамли, сунесра Ге-
рострат бикIуси, Ар темидала 
киласа (храм) цIа ли  бигубсири. 
Ил баркьудили илис дигулри 
сунела у даимлис калахъес. 
ГIе, цацабехIти вайти адамтала 
умира даимлис кавлули сари. 

Нушала гIямрулизир дарх 
дашути сари гIяхIдешра (до-
бро) вайдешра (зло). Сепай-
да, чIянкIли хабуртазиб саби 
гIяхI деш чедибиркуси. ХIя кьи -
кьатлизиб… ГIяхIдеш барибси 

адамла уркIила гьав булан бар-
сбирули бирар. ХIу  шаб бариб-
силис баркалла или бурибхIели, 
хIу ша гап  дарадалли уркIи 
разибирули бирар. ГIялимтала 
гъай хIя сибли, гIяхIдеш биру-
ти адамтала талихIла гармон-
ти дакIудирули сари. Аркьуси 
адамлис пишдяхъни, салам бед-
ни, халаси адам аркьухIели айз-
ни, хIурматбарни, кьакьализиб 
баргибси нясдеш убкасни, чис-

биалра камси-биалра кумек-
барни — илизибра лебси саби 
гIяхIдеш.  ГIяхIдеш барни зая-
ли аркьуси ахIен. Мурт биалра 
ил хIушачи чарбулхъуси саби. 
Гьанбиркуру мультфильмализиб 
— «Биреная гIяхIдеш, гIяхIдеш 
хIушачи чарбулхъан» («Ух ты, 
говорящая рыба!» 1983 год).

ГIяхIдеш бирес багьандан 
сегъуналра чеимцIаси багьуди 
яра санигIят хIяжатси ахIен. 
ХIушани итил адамла пикруми 
аргъес къайгъи дакIубиреная, 
илала мерличир диадалри, 
хIушани се биридал пикри-
дулхъеная. БегIлара гIяхIси 
саби чехIебаибси, чилилра 
хIебалули барибси гIяхIдеш. 
Бахъал саби ишбархIи чула у 
машгьурбарес, халкьлизиб чу-
чила гъайбикIахъес, хIурмат 
сархес или чебаълис гIяхIдеш 
бирути. ИмцIаливан илдигъунти 
адамти бирар давлачебтала ва 
хIякимтала ургаб. ХIердизирая 
выбортала замана сецад 
гIяхIти адамти дакIубирулил 
хIукуматлизиб. Илдигъунтала 
талихI бируси ахIен. Чедибра 
бурирагу — гIяхIдеш бирутала 
талихIла гармонти дакIудирути 
сари или. Вайси адамла ахир 
дебали кьутIкьуси бирар, пар-
гъатдеш хIебургу, дебали 
декIли бубкIули бирар илди. Ца 
сягIяталра биалри гIяхIдеш ба-
рахъес или пикрумазиб улхули 
бирар. Дебали буцIарси аргъ-
лизиб кьакьализибси хя шинни 
бужахъни халаси гIяхIдеш саби, 
кири саби. Ил хIушала рухIлис 
давла ва талихI саби. ГIясиси 
адамличилти, къалмакъарли-
зиб сабурбарибсилис  кири ва 
гIяхIдеш лебси саби. 

Нушала ванзаличир гIяхI-
деш ва вайдеш дарх дашути 
сари. Чидил шали хIуни де-
кIар  биридал хIезибад дигахъу-
си саби.

 Дарх дашути сари

САХЪЛИ  БИАХЪЕС  ЖИБИРУЛИ 
ГАЗЛА  ХIЕКЬЛИЗИБ

ИЛДИГЪУНТИ  ХЪУМХIЕРТУ

                                                                          

ВатIан гьанни 
алхунси 

Хъалибарглизи 
бедиб

САНИГIЯТЛИЧИ  ДИГИ  АГАРЛИ 
ГIЕРГЪИ…

ГIЯДЛУЗЕГЪА

Муъминат Хаттаева
 

Ца бархIи бархIехъ, цIябдаибси 
ман зиллизир (гIела гIебшни 
жявли цIяббирули саби) маршрут-

ка личи кариили рукьес хIяжатбикиб. Шо-
фер кайруси шайчибси кIиибил къяй-
лизибси мерличивси урши айзурли ну ка-
риахъира. ХIулбала гьалаб, шофёрла къа-
къла гIелабси мерличи баршибси мо ни  тор 
пархбикIули ухулри, гьар гьигьла ман зиллис 
рекламаби дарсдикIулри. Марш  руткаличи 
кайибсилис илдачи хIер хIей кIес гIямал аги, 
ухуси экранни хIулби су нечи дитIикIулри.

ХIулбала гьалаб алкIукад кьяшми 
далкIли (косолапый) акIубси виштIасила су-
рат дакIубиуб. Илис гIелабад вайси изала 
арабарес Китайлизи укес хIядурварибси 
уршила, (дебали зягIипли виъни чебиулри) 
сурат ва арц кадихьахъес телефонна но-
мер, илар дахъал рекламаби лерри, дахъ-
алгъунти декIар-декIарти тухтуртала сарри.

Гьанбикиб, марлира илкьяйда асуби-
русив? Маршруткаличиб виштIаси уркIила 
удив бихути хьунул адамтира биэс би-
рар кьалли. Нушала хала бегIтаникIун 

нешанала ва алкIути дурхIнала арадеш 
ахIерабирули вайси секIайчи, чулахъсили-
чи, зягIипсиличи хIербикIахъес къадагъа-
бирусири. 

Адамтала арадеш руркъути гIялимтани 
дахъал секIал далули биалра, чебаибсила-
ра, бетарусилара бархбасличила гьанналис 
селра белгили балули ахIен. Дила пикри-
ли, бархьлири нушала хала бегIти, жагьти 
хьунул адамти ва алкIути дурхIни ахIе ра-
бирухIели. ЦархIилтасра, лебилра халкь-
лис, зягIипсиличи, язихъсиличи хIербикIес 
хIейгахъу, бархьли бурасли набра хIейгахъис.

Илала дурабадра лебилра нушала ша-
гьар тухтуртала рекламабани баршили 
саби. Шагьарлизив марлира араси адам 
хIергар или гьанбикесли саби. «Кьукьу-
бала ва кьякьубала биркIанти дарсдирул-
ра», «ХIела нешлис хрусталик (хIуйзибси) 
хIяжатли ахIену, «Нешлис сертификат 
савгъатбара», илдигъунти гIурра дахъ-
ал цархIилтира рекламабала дахъдешли, 
адамтас илдазибад берцес имкан агара.

Лерилра тухтуртани дирути гIяхI де-
шуначилакIун мезличил буресра хIейрар, 
вебкIибси мицIирирули хIебургар, гIур ил-
дани  хIебируси агара. Арцра хIушара, ну-

шачи даширая или жидикIули сари лерил-
ра рекламаби. Гьарил гIеббиахъуси къул-
лукъла багьара леб. ВецIал минут тухтурли-
чил ихтилатбарес кIел-хIябал азир бикIули 
саби. ДелкIунти дармунтасра, илдани сегъ-
унтилра жавабкардеш дихули ахIен. Дал-
дикалли дикаб, хIедикалли гIурра цархIил 
тухтур варгес умцIес гIягIнили саби. Гьа-
рил тухтурли лукIути дармунтира декIарти 
сари, лебтанилра чули балуси арабарес 
чейсули саби. ЗягIипсила изала кабизахъес 
цалилра бирули ахIен.

Тухтуртачила вайси белкIес урехила 
биъни балулра, илдачикIун дугьахIейзес 
гIямал агара. Гьарил зягIипсира, сегъуналра 
реклама агарлира тухтурличи аркьян.

Лебилра зягIипти арабаресра тухтурта-
ла имкан хIякьян, адамлис зарал хIебаралли 
баибси саби, ГипократликIун, «Селичибалра 
гьалаб — зарал мабирид», —или тухтуртачи 
хъарбарибсири.

Амма, дила пикрили, шагьар би цIиб ти 
рек ламабани тухтур-
тала хIурматра булъ-
ули саби, шагьарла 
халкьла арадешлис 
заралра бирули са би. 

СКАНИРОВАТЬБАРАЯ ВА  ЛЕХIИРХЪЕНАЯ

«Селичибалра гьалаб 
— зарал мабирид»

Гьаннала замана школабазир кадиркути цацадехIти 
анцIбукьуначила аргъибхIели, ну дебали тамашавиубра.

Нуша школализир дучIухIели, мурталра мугIяллимти 
чекабизурли бири багьудлуми касахъес, бяркъличи дикахъес. 
ИшхIелла заманара, лугIурбала бетуцла сагадешуни дагьардиубли 
диалра, илдала хьулчиличиб дурхIни бяркъчебтили бетаахъес 
бузути учительти дебали бахъал саби.

Амма леб, арцличи хIербикIули, «чус хIейгули биалли, 
мабучIаб» или «кIила» кьиматуни кадатурли, дурхIни 
уркIиагарбирахъути школала хIянчизартира. Илдигъунтала 
вяшатIала наб сеналра гIяхIдилзули ахIен. Илди гьар байрамлис 
чус арц дучили, савгъатуни пешкешдарили, гIяхIти кьиматуни 
кадалтахъес бурсибиубли саби. Се дирути илгъуна гьуйчил 
касибти кьиматуни? ГIямрулизир биалли, нушаб багьудлумигу 
хIяжатдиркути. ДурхIнала селалра шайчиб бархьси яра балкIси 
чебаэс дагьри хIедиули диалли, мугIяллимтани илди бархьси 
гьунчибад башахъес гIягIнитигу.  

МугIяллимти ибси девла мягIнара наб итмаданал багьудлуми 
тIинтIдируси насихIятчиван кабилзан. Амма вегIла санигIят 
хIейгахъуси мугIяллим мугIяллим сай викIесра хIейрар. 
ГIядатлибиубливан, илдигъунтани бучIахъути дурхIнала бел чIу ди-

личи иштяхIра беткайхъа хъули бирар.
Ил багьандан дигахъаси 

нушала мугIяллимти-
ургаб санигIятличи 
диги агарти сеналра 
къаршихIебиркули, эгер 
лебли биалли, замана 
арбукьяйчи, декIарси 
санигIят касили, илаб 
устадешличил бузули. 

Сапият Акаева, 
«МЕР-МУСА-УРГАБСИ МЯХIЯЧКЪАЛА ГАЗПРОМ»-ЛА ГЕНЕРАЛЬНЫЙ ДИРЕКТОРЛА ЖАМИГIЯТЛИЧИЛ ВА СМИ-
ЛИЧИЛ БАРХБАСУНИ ДУЗАХЪНИЛА ШАЙЧИРСИ НАСИХIЯТЧИ

Дагъистайзир духъяндитIунти бугIярдешуни хIисаблизи 
касили, «Мер-муса-ургабси МяхIячкъала Газпром»-ли нушала 
республикализиб хIербирути адамтачи дугьабилзули саби, чус 
урехи хIебиахъес багьандан низам-кьяйда дузахъес илди жибирули. 

БугIярдешла манзил халкьли газ имцIали пайдалабирес 
бехIбирхьули бирар. Иличирли газла печани ва цархIил журала 
секIал лебилра цIакь пайдалабарили дузули дирар. 

Угарный газла лебси ахIен ранг, тIем ва бизидеш. 
Ил чIянкIли лишантачибли белгибарес вируси сай: бекI 
къагъбикIниличибли, изниличибли, уркIи гъудурдикIниличибли, 
хъехI  дакIубухъниличибли, гьигьикIес къиянбулхъниличибли, 
биса дашниличибли. Угарный газ дакIубируси саби имцIаливан 
газличирли дузути ваяхI далкIли дузахъниличирли.

Хасти кабизунала хIянчизартани хъулри ванадирахъес газла 
плитаби ва духовкаби пайдалахIедирахъес маслигIятбирули 
саби. Ил урехила саби. Асубируси ахIен дукьдуунти газла печани 

ва цархIил журала ваяхI вегIла 
вегI ли далдарес алаввакIес. Ил 
барахъес специалистуни жи-
ба рес хIяжатбиркур. Рахли газ 
дурабулхъули саби ибси пикри 
биалли,  газла кабизлизиб бузути 

хIянчизартази 04, 
104 (мобильный те-
лефоннизибад) яра 
112 телефонтала 
номертазибад 
зянкъдяхъили 
балахъеная.  

                                                                                                                                                                                                                                                                 ДЕХIИБАЛА  ДИРУСИ  ЗАМАНА
БурхIни ГIянручIла БерхIи абухъни ХIерейсла Дакьа МаркIачIила Дугила

16.02.2026 (Итни) 05:09 06:44 12:06 14:58 17:24 18:54
17.02.2026 (Талат) 05:08 06:43 12:06 14:59 17:26 18:55
18.02.2026 (АрбягI) 05:07 06:42 12:06 15:00 17:27 18:56
19.02.2026 Хамис) 05:05 06:40 12:06 15:00 17:28 18:58
20.02.2026 (ЖумягI) 05:04 06:39 12:06 15:01 17:30 18:59
21.02.2026 (Сут) 05:02 06:37 12:06 15:02 17:31 19:00

22.02.2026(АлхIят) 05:01 06:36 12:05 15:03 17:32 19:01


